
Inatsisartut Suleriaasianni § 36, imm. 1 naapertorlugu Nasalakkersuisunut apeqqut imaattoq ma-
tumuuna saqqummiuppara: 
 
 
Naalakkersuisunut apeqqut: Ullumikkut Nunatsinni kilisaatini inuttat atugaasa iluarsiniar-
neqarnissaannut Naalakkersuisut qanoq suliniuteqarniarpat 
 
Ilanngullugit apeqqutit: 

- sooq inuttat atortussanut, nerisassanut, orsussamut allanullu akileeqataatinneqartar-
pat? 

- sooq inuttat atortussanut akileeqataatinneqaraangamik akiliutigisimasatik akileraa-
rutitigut ilanngaatigisinnaasanngilaat? 

- naalakkersuisut pilersaaruteqarpat siunissami inuttat atugaat pitsanngorsassallugit 
soorlu soraarnerussutisiaqalersinnaaneq tamatumani eqqarsaatigalugu? 

- Aningaasarsiat tunniunneqartarnerat qaammatit tamaasa inuttassaminnut tunniun-
neqartarnerat atortinneqarpa? 

(Otto Jeremiassen, Inatsisartuni ilaasortaq, Siumut) 
 
Tunngavilersuut: 
Kilisaatini qanga inuttaasartut inuttaanerminni nerisassanut aammalu kilisaatit orsersorneqartarne-
rannut akilersueqataasarnerat atorneqartarsimanngitsoq maannakkut atortinneqalersimavoq, naak 
siornatigut angallatip tunisaminik nammineq pissarsinermigut tamatuminnga isumaginnittuusima-
galuartoq. 
 
Tassami tunisanik kilisaammut pissarsiassanik pisareerluni saniatigut inuttanit aalleqqinneq isu-
maqarama pissusissamisuunngitsoq, taamaalillunimi inuttat aningaasatigut pissarsiassaraluat an-
nertunerusoq tassuuna annaaneqartarluni. 
 
Kiisalu aamma malunnarluni nerisanut aammalu orsersornermut aningaasarsiassaraluannik ilan-
ngaassereernerup kingorna kilisaatini inuttaasut akileraartarnermut pisortaqarfimmut ilanngaatitut 
atuiniaraluartarnerminni pisussaaffiunngitsutut nalunaarfigineqartarnerat assut paasiuminaatsoq. 
Taanna iluarsineqartariaqartoq isumaqarnarpoq, tassami kilisaatit taquassarsinermut aningaasar-
tuutit atortassagaat qularutissaanngimmat. Taavali sooq inuttat aningaasartuutinut akileeqataasar-
nerat akileraarutitigut ilanngaataasassanngillat! 
 


